
VA ŞIN QTON  K. Ə .   

Bütün əlli ştatın hər birində yaşayan Müsəlmanlar da daxil olmaqla Amerika xalqı 

adından – mən Amerikadakı və bütün dünyadakı Müsəlmanlara ən xoş arzularımı 

çatdırıram. Müqəddəs Ramazan Bayramınız mübarək olsun. 

Ramazan o aydır ki, Müsəlmanlar məhz bu ayda Qurani Kərimin Məhəmməd 

Peyğəmbərə (S.A.S.) sadə bir iqra sözü ilə başlayaraq nazil olduğuna inanırlar. 

Odur ki, bu məhz o andır ki, Müsəlmanlar öz imanlarından gələn müdriklik və 

bələdçilik ilə hərəkət edirlər və bəşər övladları bir – birinə və Allaha qarşı 

məsuliyyət hiss edirlər.  

Ramazan ayı haqda digər inanclara itaət edən bir çox insanların bizim icmalar 

vasitəsi ilə bildikləri kimi mən də bu ayın hüzur vaxtı olduğu – ailələrin bir yerə 

yığıldığı, dostların iftar süfrəsinə toplaşdığı və yeməklərin paylaşdığı bir ay olduğu 

haqda bilirəm. Amma mən həm də bilirəm ki, Ramazan o aydır ki, bu müddətdə 

fəal sadiqlik və itaət nümayiş etdirilir – bu müddətdə Müsəlmanlar gün ərzində 

oruc tuturlar və gecələr təravih duaları edirlər, bu ay müddətində Qurani Kərimi 

bütövlükdə oxuyur və dinləyirlər.  

Bu ayinlər bizə ümumilikdə riayət etdiyimiz prinsipləri və İslamın ədalətin, 

inkişafın, dözümlülüyün və bəşər övladlarının ləyaqətinin yüksəkdə tutulmasında 

rolunu bir daha xatırladır.  

Misal üçün deyə bilərəm ki, oruc tutmaq – mənim özümün itaət ediyim Xristian 

dini də daxil olmaqla bir çox dini təriqətlərdə rast gəlinən ayindir ki, - bu insanları 

Allaha və həmçinin bizim aramızda olan və öz növbəti yeməklərini əldə etməyi 

uman insanlara daha da yaxınlaşdırmaq üçün bir vasitədir. Həmçinin 

Müsəlmanların digərlərinə verdiyi dəstək hər tərəfdə yaşayan insanlar üçün 

imkanlar və tərəqqini artırmaqda bizdən məsuliyyət tələb edir. Hər birimiz yadda 

saxlamalıyıq ki, bizim qurmaq istədiyimiz dünya və bizim həyata keçirmək 

istədiyimiz dəyişikliklər bizim öz qəlblərimizdən və icmalarımızdan başlamalıdır.  

Bu yay mövsümü ərzində bütövlükdə Amerika üzrə insanlar – uşaqları öyrətməklə, 

xəstələrin qayğısına qalmaqla və çətin anlarını yaşayanlara yardım əlini uzatmaqla 

hər biri öz icmalarında xidmət göstərmişlər. Bir çox İslam təşkilatları da daxil 

olmaqla inanclara əsaslanan təşkilatlar bu yay göstərilən xidmətlərdə ən öndə 

iştirak etmişlər. Və bu çətin vaxtlarda bizdən tələb edilən məsuliyyəti üzümüzə 

gələn aylarda və illərdə də dayanıqlı saxlamalıyıq.  



 

 

Amerikanın sərhədlərindən kənarda daha sülhpərəst və təhlükəsiz bir dünya 

qurmaq üçün öz məsuliyyətimizi hiss etməliyik. Bu səbəbdən də məsuliyyəti dərk 

edərək biz İraqda müharibəni sona çatdırırıq. Məhz bu səbəbdən biz Əfqanıstan və 

Pakistan kimi yerlərdə insanlara şərait yaratmaqla onları azğın ekstremistlərdən 

təcrid edirik. Bu səbəbə görə biz İsrailli və Fələstinlilərin sülh və təhlükəsizlik 

şəraitində yaşamaq hüquqlarını tanıyan iki – dövlət münaqişəsinin həllinə 

dəstəyimizdə qəti mövqe nümayiş etdiririk. Və məhz bu səbəbdən Amerika bütün 

insanların öz fikirlərini söyləməkdə, öz dinlərinə itaət etməkdə, cəmiyyətə töhvə 

verməkdə və qanunun aliliyinə etibar bəsləməkdə onların ümumi hüquqlarını 

qorumaqda onlara dəstək verir.  

Bütün bu səylər Amerikanın Müsəlmanlar və Müsəlmanların çoxluq təşkil etdiyi 

millətləri qarşılıqlı maraqlar və qarşılıqlı hörmət əsasında qəbul etməsi öhdəliyinin 

bir hissəsidir. Bu yenilənmə dövründə mən Amerika və Müsəlmanlar arasında yeni 

başlanğıc üçün təkrar öhdəliyimi bəyan etmək istəyirəm. Mən Qahirədə bəyan 

etdiyim kimi, bu yeni başlanğıc bir – birini dinləməkdə, bir – birindən 

öyrənməkdə, bir – birinə hörmət etməkdə və ümumi nöqtələr axtarmaqda dayanıqlı 

səylərdən doğulmalıdır. Mən inanıram ki, burada ən əhəmiyyətli məqam 

dinləməkdən ibarətdir, və keçən iki ay ərzində dünya üzrə fəaliyyət göstərən 

Amerika səfirlikləri təkcə hökümətlərə deyil, eyni zamanda Müsəlmanların çoxluq 

təşkil etdiyi ölkələrdə birbaşa olaraq insanlara da çıxış tapa bilmişlər. Bütün 

dünyadan biz Amerikanın necə bir tərəfdaş ola biləcəyi haqda insanların baxışları 

haqda onların çox sayda cavablarını almışıq.  

Biz dinlədik. Biz sizi eşitdik. Və sizin kimi, biz də mənim müzakirə etdiyim siyasi 

və təhlükəsizlik məsələləri baxımından və həmçinin sizin qeyd etdiyiniz sahələrdə 

zamanla dəyişikliklərə gətirən konkret fəaliyyətləri həyata keçirməyə diqqəti 

yönəltmişik ki, bunlar da insanların həyatında önəmli dəyişiklərə gətirəcəkdir.  

Bu məsləhətləşmələr – savadlılığı və professional təhsili gücləndirərərək təhsil 

mübadilə proqramlarını genişləndirmək; sahibkarlığı dəsəkləmək və iş yerləri 

yaratmaq; elm və texnologiyada əməkdaşlığı artırmaq mənim Qahirədə təklif 

etdiyim tərəfdaşlığı həyata keçirməyə kömək edəcək. Biz İKT və İKT üzv 

dövlətləri ilə tərəfdaşlıq etmək məqsədi güdürük ki, bununla da, bildiyim qədəri ilə 

üzümüzə gələn həcc ziyarətinə hazırlaşan müsəlmanları da narahat edən H1N1 

kimi ümumi səhiyyə müşkülünə qarşı mübarizə aparmaqda beynəlxalq 

ictimaiyyətlə birlikdə çalışaraq maneələri aradan qaldırmış olarıq.  

Bütün bu səylər bizim sülh və təhlükəsizlikdə yaşamaq; təhsil almaq və ləyaqətlə 

yaşamaq; ailələrimizi, öz icmalarımızı və Allahımızı sevmək üçün ümumi 

baxışlarımızı gücləndirməyə yönəlmişdirlər. Bu vaxt, səbr və səy tələb edir. Biz bir 

gün içində bunu edə bilmərik amma biz etməli olduğumuzu ləyaqətlə edə bilərik 

ki, bununla da özümüz və öz övladlarımız üçün axtardığımız məqsədə çatmaqda 



 

 

yeni bir istiqamət müəyyən etmiş olarıq. Bu bizim birlikdə etməli olduğumuz 

səfərdir.  

Mən bu hədsiz dərəcədə əhəmiyyətli dialoqu davam etdirmək və artıq fəaliyyətə 

keçməyə ümid edirəm. Və bugün, mən Ramazanın başlanmasına xoş gəldin 

deməklə dünyadakı 1,5 milyardlıq Müsəlman əhalisinə - sizin ailələrinizə və 

dostlarınıza qoşulmaq və sizə xeyir dualı bir ay arzulamaq istəyirəm. Allahın 

nəzəri üstünüzdə olsun!                                

 


